
ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ՄԱՅԻՍԻ 23-Ի N 590-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱUԻՆ


Համաձայն Նորմատիվ իրավական ակտերի մասին ՀՀ օրենքի 34-րդ հոդվածի 1-ին մասի՝ Հայաստանի Հանրապետության կառավարությունը որոշում է. 


1. Հայաստանի Հանրապետության կառավարության 2013 թվականի մայիսի 23-ի N 590-Ն Հայաստանի Հանրապետության պաշտպանության նախարարության զինվորական կոչում ունեցող, Հայաստանի Հանրապետության կառավարությանն առընթեր ազգային անվտանգության ծառայության զինվորական կոչում ունեցող և Հայաստանի Հանրապետության կառավարությանն առընթեր Հայաստանի Հանրապետության ոստիկանության կոչում ունեցող անձնակազմին կենցաղային տեխնիկայի ձեռքբերմանն աջակցելու նպատակով Հայաստանի Հանրապետության առևտրային բանկերի կողմից սպառողական վարկերի տրամադրման հատուկ վարկային ծրագիրը հաստատելու մասին որոշման  (այսուհետ՝ որոշում) մեջ կատարել հետևյալ փոփոխությունները. 


1  որոշման` 
ա. վերնագրում և ամբողջ տեքստում (այդ թվում` նաև հավելվածում) «Հայաստանի Հանրապետության կառավարությանն առընթեր ազգային անվտանգության ծառայության», Հայաստանի Հանրապետության կառավարությանն առընթեր ոստիկանության բառերը փոխարինել, համապատասխանաբար, «Հայաստանի Հանրապետության ազգային անվտանգության» և Հայաստանի Հանրապետության ոստիկանության բառերով.


բ. 2-րդ կետում «Հայաստանի Հանրապետության ֆինանսների նախարարին» բառերը փոխարինել «Հայաստանի Հանրապետության աշխատանքի և սոցիալական հարցերի նախարարին» բառերով,
գ. հավելվածի  11-րդ կետի 4-րդ ենթակետի «դ» պարբերությունում  «Հայաստանի Հանրապետության ֆինանսների նախարարություն» բառերը փոխարինել «Հայաստանի Հանրապետության աշխատանքի և սոցիալական հարցերի նախարարություն» բառերով:
2.  Սույն որոշումն ուժի մեջ է մտնում պաշտոնական հրապարակմանը հաջորդող օրվանից:
 
ՏԵՂԵԿԱՆՔ

 «Հայաuտանի Հանրապետության կառավարության 2013 թվականի մայիսի 23-ի N 590-Ն որոշման մեջ փոփոխություններ կատարելու մաuին» ՀՀ կառավարության որոշման նախագծի ընդունման վերաբերյալ

1. Իրավական ակտի անհրաժեշտությունը (նպատակը)

Ներկայացվող նախագծի ընդունումը պայմանավորված է այն հանգամանով, որ  «Հայաստանի Հանրապետության 2019 թվականի պետական բյուջեի մասին» Հայաստանի Հանրապետության օրենքով 1205 «Սոցիալական ապահովություն» ծախսային ծրագրի «12007 ՀՀ ՊՆ՝ ՀՀ ԿԱ ԱԱԾ կրտսեր՝ միջին՝ ավագ և ՀՀ ԿԱ ՀՀ ոստիկանության միջին՝ ավագ՝ գլխավոր սպայական անձնակազմին սոցիալական աջակցություն» միջոցառման բյուջետային գլխավոր կարգադրիչ է սահմանվել  Հայաստանի Հանրապետության աշխատանքի և սոցիալական հարցերի նախարարությունը:
1.1. Կարգավորման հարաբերությունների ներկա վիճակը և առկա խնդիրները 
ՀՀ պաշտպանության նախարարության, ՀՀ ազգային անվտանգության ծառայության զինվորական կոչում ունեցող և ՀՀ ոստիկանության զինվորական կոչում ունեցող անձնակազմին կենցաղային տեխնիկայի ձեռքբերմանն աջակցելու նպատակով ՀՀ առևտրային բանկերի կողմից սպառողական վարկերի տրամադրման հատուկ վարկային ծրագիրը այսուհետ` հատուկ վարկային ծրագիր հաստատվել է Հայաստանի Հանրապետության կառավարության 2013 թվականի մայիսի 23-ի N 590-Ն որոշմամբ:

Նշված որոշման համաձայն` հատուկ վարկային ծրագիրն իրականացվում է Հայաստանի Հանրապետության ֆինանսների նախարարության` «Բնակարան երիտասարդներին» վերաֆինանսավորում իրականացնող վարկային կազմակերպություն» փակ բաժնետիրական ընկերության հետ կնքած  փոխըմբռնման հուշագրի (այսուհետ` Հուշագիր) հիման վրա:

Հուշագրով կարգավորված են հատուկ վարկային ծրագրի իրականացման մեխանիզմները:

Բյուջետային գլխավոր կարգադրիչի իր գործառույթն իրականացնելու համար անհրաժեշտ է, որպեսզի Հուշագրի կողմ հանդիսանա Հայաստանի Հանրապետության աշխատանքի և սոցիալական հարցերի նախարարությունը:
1205 ծրագրի 12007 միջոցառմամբ նախատեսված գումարը դասակարգված է որպես այլ ընթացիկ դրամաշնորհ: 

Ըստ այդմ, նշված միջոցառման իրականացման համար Հայաստանի Հանրապետության աշխատանքի և սոցիալական հարցերի նախարարությունը  «Բնակարան երիտասարդներին» վերաֆինանսավորում իրականացնող վարկային կազմակերպություն» փակ բաժնետիրական ընկերության հետ պետք է կնքի կամ դրամաշնորհային պայմանագիր կամ Հուշագիր:

Ընկերությունը հրաժարվել է դրամաշնորհային պայմանագիր կնքելուց, քանի որ որևէ իրավական ակտով լիազորված չէ նման պայմանագիր կնքելու համար:
Իրավական հիմքերի բացակայության հիմքով չի կարող կնքվել նաև  Հուշագիրը:
1.2. Առկա խնդրի առաջարկվող լուծումը

Հաշվի առնելով վերը նշվածը` առաջարկվում է համապատասխան փոփոխություններ կատարել Հայաստանի Հանրապետության կառավարության 2013 թվականի մայիսի 23-ի N 590-Ն որոշման մեջ: 
2. Կարգավորման առարկան
Ներկայացվող նախագծով առաջարկվում է հատուկ վարկային ծրագիրը իրականացնել Աշխատանքի և սոցիալական հարցերի նախարարության միջոցով:
3. Իրավական ակտի կիրառման դեպքում ակնկալվող արդյունքը

Նախագիծն ընդունվելու դեպքում Հայաստանի Հանրապետության աշխատանքի և սոցիալական հարցերի նախարարությունը և «Բնակարան երիտասարդներին» վերաֆինանսավորում իրականացնող վարկային կազմակերպություն» փակ բաժնետիրական ընկերությունը լիազորված կլինեն կնքելու հուշագիր, որով կսահմանվեն հատուկ վարկային ծրագիրն իրականացնելու մեխանիզմները` ապահովելով ՀՀ 2019 թվականի պետական բյուեջի 1205 ծրագրի 12007 միջոցառման իրականացումը: 

ՏԵՂԵԿԱՆՔ

«Հայաuտանի Հանրապետության կառավարության 2013 թվականի մայիսի 23-ի N 590-Ն որոշման մեջ փոփոխություններ կատարելու մաuին» ՀՀ կառավարության որոշման նախագծի ընդունման առնչությամբ Հայաստանի Հանրապետության պետական բյուջեում ծախսերի և եկամուտների էական ավելացման կամ նվազեցման բացակայության մասին
«Հայաuտանի Հանրապետության կառավարության 2013 թվականի մայիսի 23-ի N 590-Ն որոշման մեջ փոփոխություններ կատարելու մաuին» ՀՀ կառավարության որոշման նախագծի ընդունման դեպքում Հայաստանի Հանրապետության պետական բյուջեի եկամուտներում և ծախսերում ավելացումներ կամ նվազեցումներ չեն նախատեսվում:

ՏԵՂԵԿԱՆՔ

«Հայաuտանի Հանրապետության կառավարության 2013 թվականի մայիսի 23-ի N 590-Ն որոշման մեջ փոփոխություններ կատարելու մաuին» ՀՀ կառավարության որոշման նախագծի ընդունման առնչությամբ այլ իրավական ակտերում փոփոխություններ կամ լրացումներ կատարելու անհրաժեշտության բացակայության մասին
«Հայաuտանի Հանրապետության կառավարության 2013 թվականի մայիսի 23-ի N 590-Ն որոշման մեջ փոփոխություններ կատարելու մաuին» ՀՀ կառավարության որոշման նախագծի ընդունման առնչությամբ այլ իրավական ակտերում փոփոխություններ կամ լրացումներ կատարելու անհրաժեշտություն չկա:
0010, ք. Երևան, Կառավարական տուն 3   հեռ (374 10) 56 53 83, ֆաքս.  (374 10) 52 08 30 http://www.mlsa.am   info@mlsa.am

